ՀԻՄՆԱՎՈՐՈՒՄ

1. Ներկա իրավիճակը 
Հայաստանի Հանրապետության 2021 թվականի պետական բյուջեով հաստատված «1156. Հայաստան-Սփյուռք գործակցության ծրագիր» ծրագրի «11012. «ի Գործ» սփյուռքահայ մասնագետների ներգրավում ՀՀ պետական կառավարման համակարգում» միջոցառումը (այսուհետ՝ միջոցառում) նախատեսված էր իրականացնել սփյուռքահայ մասնագետներին միայն Հայաստան բերելու և նրանց մասնագիտական և փորձագիտական հմտությունները, նորարարական գաղափարները և աշխատանքային փորձը ՀՀ պետական կառավարման համակարգի մարմինների աշխատանքներում կիրառելու համար: Սակայն, հատկապես հետպատերազմյան շրջանում սփյուռքահայ մասնագետների զգալի քանակը ցանկություն են հայտնել իրենց նորարարական գաղափարները և աշխատանքային փորձը կիրառել ոչ միայն ՀՀ պետական կառավարման համակարգում, այլև Արցախում:

2. Միջոցառման նպատակը 
Միջոցառումը, նպատակաուղղված է Հայաստանի Հանրապետության և Արցախի հանրային ոլորտներում սփյուռքահայ մասնագետներին ներգրավելուն, որոնց մասնագիտական և փորձագիտական հմտությունները կնպաստեն նորարարական գաղափարների, լայնածավալ հետազոտությունների իրականացմանը և աշխատանքային փորձի կիրառմանը ՀՀ պետական կառավարման համակարգի մարմինների կողմից և Արցախում իրականացվող աշխատանքներում: Միջոցառման անցկացումն ունի կարևոր նպատակ՝ նախաձեռնել ուղեղների վերադարձը և ներգրավել նրանց ՀՀ պետական կառավարման համակարգի մարմիններում և Արցախում համապատասխան աշխատանքների իրականացմանը:

3. Միջոցառման նկարագրությունը 
Միջոցառումը հիմք կհանդիսանա պոտենցիալ որակյալ մասնագետների ներգրավմանը ՀՀ և Արցախի աշխատաշուկայում:
2021 թվականի ընթացքում մասնակիցները ներգարվվելու են պետական կառավարման համակարգի մարմների աշխատանքներին՝ նրանց համար նախապես հաստատված                   պլան-ժամանակացույցով, որը կրելու է շարունակական բնույթ: 
Միջոցառման ընթացքում մասնակիցները նաև կներգրավվեն Արցախի պետական կառավարման մարմինների աշխատանքներում:

4. Իրավական ակտի փոփոխության անհրաժեշտությունը
Նկատի ունենալով, որ վերոհիշյալ ծրագրի միջոցառումը նախատեսված էր իրականացնել միայն ՀՀ-ում, ոստի հաշվի առնելով բազմաթիվ սփուռքահայերի ցանկություններն անհրաժեշտ է միջոցառման անվանման և նկարագրության մեջ կատարել համապատասխան լրացումներ:

5. Կարգավորման նպատակը և բնույթը
Նախագծի ընդունումը նպատակ ունի Հայաստանի Հանրապետությունում և Արցախում կարգավորել սփյուռքի փորձառու մասնագետների ներգրավումը հանրային տարբեր ոլորտների աշխատանքներում: 

6. Իրավական ակտի կիրառման դեպքում ակնկալվող արդյունքը
Փոփոխությունը հնարավորություն կտա ավելի մեծ թվով սփյուռաքահայ մասնագետների ներգրավել ՀՀ պետական կառավարման համակարգում և Արցախում:

7. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

